
NE EMER TE POPULLIT

GJYKATA E APELIT E KOSOVES - kolegji i pérbéré nga gjyqtarét Gani
Zabeli, kryetar kolegji, Shgipe Qerimi e Hashim Collaku, anétaré&, me
bashképunétorin profesional, Jeton Leci, procesmbajtés, né céshtjen penale
kundér té akuzuarit S.A. nga fshati ..., komuna e Mitrovicés, pér shkak té veprés
penale vjedhje, parashikuar me nenin 325 par.1 té Kodit Penal t& Republikés sé
Kosovés (KPRK), duke vendosur pérkitazi me ankesén e Prokurorit té
Prokurorisé Themelore né Mitrovicé, paraqitur kundér aktgjykimit té Gjykatés
Themelore né Mitrovicé, P.nr.134/2016 daté 22.05.2018, né seancén e kolegjit
té mbajtur 08.08.2018, mori kété:

AKTGIYKIM

Refuzohet si e pabazuar ankesa e Prokurorit t& Prokurorisé Themelore né
Mitrovicé ndérsa aktgjykimi i Gjykatés Themelore né Mitrovicé, P.nr.134/2016
daté 22.05.2018, vértetohet.

Arsyetimi

Gjykata Themelore né& Mitrovicé, me aktgjykimin P.nr.134/2016 daté
22.05.2018, té akuzuarin S.A., bazuar né nenin 364 par.1.nénpar.1.3 t&€ KPPK e
ka liruar nga akuza se ka kryer veprén penale vjedhje, parashikuar me nenin
325 par.1l t&é KPRK. Shpenzimet e procedurés i jané véné né barré mjeteve
buxhetore té gjykatés ndérsa té démtuarit I.A., N.A. dhe N.A.2, pér realizimin e
kérkesés pasurore juridike, jané udhézuar né kontest civil.

Kundér kétij aktgjykimi brenda afatit ligjor ankesé ka paraqitur Prokurori
pér shkak té shkeljes esenciale té dispozitave té procedurés penale, shkeljes sé
ligjit penal dhe vértetimit té gabuar dhe jo té ploté té gjendjes faktike me
propozim gé Kkjo Gjykaté ta anuloj aktgjykimin e kundérshtuar dhe céshtja ti
kthehet gjykatés sé shkallés sé paré pér rigjykim dhe rivendosje.

Prokurori i Apelit me shkresén PPA/Il.nr.666/18 daté 29.06.2018 ka
propozuar gé té aprovohet si e bazuar ankesa e Prokurorit, aktgjykimi i
kundérshtuar té anulohet dhe ¢éshtja té kthehet né gjykatén e shkallés sé paré
né rigjykim dhe rivendosje.

Gjykata e Apelit pasi i shqyrtoi shkresat e késaj ¢céshtjeje penalo-juridike,

studioi aktgjykimin e kundérshtuar né pajtim me dispozité e nenit 394 t& KPP,
dhe pasi gé i vlerésoi pretendimet né ankesé gjeti se:

-ankesa nuk éshté e bazuar.



Prokurori me ankesé pretendon se gjykata e shkallés sé paré me
aktgjykimin e goditur ka béré shkeljen esenciale té dispozitave té procedurés
penale nga neni 384 par.1. nga se aktgjykimi nuk éshté i pérpiluar né pajtim me
nenin 370 pika 7 té KPPK ku dispozitivi i aktgjykimit éshté i pa garté dhe
kontradiktor né mes veti me ¢'rast gjykata nuk ka analizuar faktet relevante té
késaj céshtjeje penalo-juridike dhe nuk ka béré krahasimin adekuat t& provave
vecanérisht nuk ka krahasuar deklaratén e té démtuarit né relacion me
deklaratén e déshmitarit.

Sipas vlerésimit t& késaj gjykate, pretendimet e larté cekura nuk jané té
bazuara. Aktgjykimi i ankimuar nuk pérmban shkelje esenciale té dispozitave té
procedurés penale nga neni 384 par. 1 té KPPK-sé pér té cilat pretendohet né
ankesé, apo shkelje té tjera té cilat gjykata e shkallés sé dyté né pajtim me
dispozitén e nenit 394 té KPPK-sé i véren detyrimisht, e té cilat kishin me
kushtézuar anulimin e tij. K&shtu, me aktgjykimin e ankimuar, pra edhe dispozitivi
i tij éshté i qarté, i kuptueshém dhe konkret, nuk pérmban kundérthénie me
vetveten ose me arsyet e paraqitura. Pérshkrimi i dhéné né dispozitiv i pérmban
té gjitha arsyet, faktet relevante té cilat jané dhéné né ményré koncize, késhtu qé
né asnjé ményré nuk paragiten si kundérthénie ose dubioze. Aktgjykimi i
ankimuar pérmban arsye té duhura faktike dhe juridike mbi té gjitha faktet
relevante té késaj céshtje juridiko penale, e té cilat arsye si té drejta dhe té
ligishme i mbéshtet edhe kjo gjykaté, sepse kané mbéshtetje né provat té cilat
gjenden né shkresat e Iéndés dhe kolegji penal i Gjykatés sé Apelit nuk e sheh té
nevojshme té béjé edhe njéheré vlerésimin pér kété.

Prokurori me ankesé pretendon se gjykata e shkallés sé paré gabimisht ka
vértetuar gjendjen faktike sepse gjaté shqyrtimit gjygésor veprat e kryera jané
vértetuar pjesérisht nga deklaratat e déshmitaréve- té démtuaréve, té cilét kané
vértetuar vjedhjen e sendeve né shtépité e tyre ashtu si¢ éshté pérshkruar né
aktakuzé si dhe nga déshmia e déshmitarit 1.U., i cili ka deklaruar se déshmitari
ILA. ka gené i bindur se té gjitha kéto vjedhje i ka kryer tani i akuzuari. Sipas
ankesés, i akuzuari éshté recidivist sepse né njé rast éshté dénuar me aktgjykim
té formés sé preré dhe se ndaj tij zhvillohen edhe procedura tjera penale mirépo
gjykata e shkallés sé paré vetém né bazé té mbrojtjes sé té akuzuarit, e liron té
njéjtin duke mos i vlerésuar edhe provat tjera.

Sipas vlerésimit té Gjykatés sé Apelit, me aktgjykimin e ankimuar, gjendja
faktike éshté vértetuar né ményré té ploté dhe té drejté. Aktgjykimi i ankimuar
éshté i garté dhe konkret, né arsyetimin e tij jané dhéné arsye té mjaftueshme
juridike dhe faktike, té cilat, si té drejta, i aprovon edhe kjo Gjykaté. Gjykata e
shkallés sé paré ka vepruar né pajtim me dispozitat ligjore t¢ KPPK, duke e
paraqgitur né ményré té ploté se cilat fakte dhe pér cilat arsye i merr si té
vértetuara ose té pa vértetuara e duke dhéné vierésimin e saktésisé sé provave
kontradiktore. Ajo ka béré vlerésimin dhe analizén e té gjitha provave té
administruara né shqyrtimin gjygésor dhe lidhur me to ka paragqitur konkludimet e
veta, té cilat i aprovon edhe kjo Gjykaté. Gjykata e shkallés sé paré pér
ndricimin e rastit konkret, ka marré né pyetje né cilési té déshmitaréve tani té
démtuarit 1., N. dhe N.A.2n té cilét né& shqyrtimin gjygésor kané dhéné



deklaratat e tyre lidhur me ngjarjen. Né rastin konkret nuk éshté kontestuese se
né shtépité e té tre té démtuarve kané ndodhur vjedhjet ashtu si¢c é&shté e
pérshkruar né aktakuzé mirépo qé té tre té démtuarét né shqyrtimin gjygésor
kané deklaruar se i kané vérejte vjedhjet e kryera né shtépité e tyre dhe faktin se
té gjithéve u mungonin né shtépi sendet e vjedhura por njéherit kané deklaruar
se nuk e kané paré askénd e as tani té akuzuarin duke e kryes veprén e
vjedhjes. Né shqyrtimin gjygésor éshté dégjuar edhe zyrtari policor 1.U., i cili ka
deklaruar se i démtuari I.A. i ka théné se éshté i bindur se vjedhjet i ka kryer tani i
akuzuari mirépo i njéjti nuk ka dhéné asnjé prové té vetme pér bindjen e tij se
tani i akuzuari éshté kryerés i vijedhjeve té cekura né aktakuzé. | akuzuari ka
mohuar kryerjen e veprés penale pér té cilén éshté akuzuar dhe gjykata e
shkallés sé paré ia ka falur besimin késaj deklarate duke pasur parasysh faktin
se té démtuarit e lart cekur nuk e kané paré kryerésin e vjedhjeve.

Sipas vlerésimit t& Gjykatés sé& Apelit, nga arsyetimi i aktgjykimit rrjedh se
gjykata e shkallés sé paré drejté dhe né ményré té ploté ka vértetuar gjendjen
faktike lidhur me veprén penale objekt i aktgjykimit té ankimuar nga se i akuzuari
nuk ka pranuar veprén penale, nga déshmité e tani té démtuarve I., N. dhe N.A.2
si dhe déshmisé sé zyrtarit policor 1.U., gjykata nuk ka mundur té vértetojé se né
rastin konkret i akuzuari ka kryer veprén penale pér té cilén éshté akuzuar.
Bazuar né deklaratat e té lart cekurve, gjykata e shkallés sé paré nuk ka
vértetuar asnjé veprim té akuzuarit i cil veprim i ka shkaktuar déme té démtuarve.

Kolegji penal i késaj Gjykate vleréson se barra e provave i takon
prokurorisé, e cila né rastin konkret nuk ka arritur gé té sigurojé prova konkrete
gé té vértetojé fajésiné e té akuzuarit ndérsa fakti se tani i akuzuari mé paré ka
gené i dénuar si dhe provat e administruara nuk kané provuar se né veprimet e
té akuzuarit géndrojné elementet e veprés penale pér té cilén i akuzuari S.A.
éshté akuzuar ndérsa éshté liruar nga ana e gjykatés sé shkallés sé paré.

Prokurori aktgjykimin e ankimuar e kundérshton edhe pér shkak té
shkeljes sé ligjit penal, mirépo kolegji penal i késaj gjykate vleréson se meqé
gjendja faktike éshté vértetuar drejté dhe né ményré té ploté, drejté éshté
aplikuar edhe ligji penal kur i akuzuari éshté liruar nga aktakuza pér veprén
penale vjedhje nga neni 325 par. 1 lidhur me nenin 81 té KPRK-sé&, e cila i vihet
né barré me akuzé.

Késhtu, bazuar né kéto rrethana, kolegji penal vleréson se konkludimi i
gjykatés sé shkallés sé paré éshté i drejté, i ligjshém dhe i pranueshém edhe pér
kété Gjykaté.

Nga sa u tha mé larté e sipas dispozités sé nenit 401 té KPP, u vendos si
né dispozitiv té kétij aktgjykimi.

PAl.nr. 659/18 me daté 08.08.2018

Bashképunétori profesional Kryetari i kolegjit-gjyqtari,
Jeton Leci 1. Gani Zabeli

Anétarét e kolegjit:
2.Shqipe Qerimi

3. Hashim Collaku



